Šta je ILGA-Europe?

ILGA-Europe predstavlja evropsku oblast Međunarodnog lezbejskog i gay udruženja (ILGA). Radimo na unapređenju ravnopravnosti i ljudskih prava lezbejki, gay muškaraca, biseksualnih i transrodnih osoba (LGBT) u Evropi. Mi smo krovna nevladina organizacija koja predstavlja svoje članstvo, u prvom redu LGBT udruženja, na evropskom nivou. Imamo preko 200 organizacija članica širom Evrope.
Naša vizija:

ILGA-Europe doprinosi oblikovanju svijeta u kojem su ljudska prava svih poštovana i u kojem svaka osoba može živjeti ravnopravno s ostalima, u slobodi od diskriminacije po osnovu seksualne orijentacije i rodnog identiteta ili izražavanja.

Naša misija:

· biti glas na evropskom nivou za prava osoba koje se susreću s diskriminacijom po osnovu seksualne orijentacije, rodnog identiteta ili rodnog izražavanja;
· promovirati prava na ravnopravnost i slobodu od diskriminacije putem lobiranja i zagovaranja, te posredstvom edukacije i informiranja o evropskim institucijama, medijima i građanskom društvu;
· osnaživati kapacitete evropskih organizacija za ljudska prava koja se bore protiv diskriminacije po osnovu seksualne orijentacije, rodnog identiteta i rodnog izražavanja putem mrežne suradnje, razmjene informacija i treninga. 
Zašto postoji ILGA-Europe i zašto nam je potrebna:

- jer se LGBT osobe u Evropi još uvijek suočavaju s diskriminacijom u brojnim oblastima, kao što su zapošljavanje, zdravstvena zaštita, stanovanje, penzije, socijalna zaštita, pristup resursima i uslugama;

- jer je Evropa još daleko od toga da postane kontinent na kojem su LGBT osobe slobodne od diskriminacije, predrasuda i nasilja;

- jer diskriminacija po osnovu seksualne orijentacije, rodnog identiteta ili rodnog istraživanja još uvijek nije u potpunosti priznata i zabranjena na evropskom nivou ili u mnogim evropskim državama;
- jer istospolne porodice i njihova djeca još uvijek nisu u potpunosti priznate i tretirane s dostojanstvom i poštovanjem;

- jer su neke LGBT osobe u Evropi još uvijek izložene govoru mržnje, ponižavanju, čak i nasilju i ubojstvu.

Članstvo:

Svaka osoba ili organizacija koja dijeli naše ciljeve i vrijednosti može se učlaniti u ILGA-Europe. Svi/e članovi/ce ILGA-e iz Evrope su automatski i članovi/ce ILGA-Europe. 
Vrste članstva:

- puno članstvo je dostupno za neprofitna LGBT udruženja, uključujući i LGBT grupe koje su dio određene ne-LGBT organizacije; 

- individualno članstvo je dostupno za sve osobe;

- pridruženo članstvo je za sve druge organizacije ili udruženja, kao što su komercijalne LGBT organizacije, vladine institucije ili ne-LGBT volonterska udruženja.

Detaljne informacije i pristupni obrazac nalaze se na:

www.ilga.org/member.asp 

Kako se možete uključiti i podržati ILGA-Europe?

· učlanite se u ILGA-u ili pristupite svojoj nacionalnoj/lokalnoj grupi koja je učlanjena u ILGA-u;
· budite informirani o novostima i razvoju LGBT politike, zakona i platformi u Evropi – registrirajte se za naše mjesečno elektronsko Euro-pismo i/ili naš magazin;

· pretražite našu web stranicu i pomozite da je održimo aktuelnom s informacijama iz vaše zemlje;

· učestvujte na našoj godišnjoj konferenciji;

· dajte donaciju;
· postanite Anđeo stipendija; 

· volontirajte za nas.

Sve informacije, uključujući i detalje o bankovnom računu, nalaze se na našoj web stranici:

www.ilga-europe.org
